
የአዲስ አበባ ከተማ አስተዳደር የኢንፎርሜሽን ኮሚኒኬሽን ቴክኖሎጂ ኦዲት

መመሪያ ቁጥር ____/2016

የአዲስ አበባ ከተማ አስተዳደር የኢኖቬሽንና ቴክኖሎጂ ልማት ቢሮ በኢኖቬሽንና ቴክኖሎጂ

ጥናትና ምርምር የቴክኖሎጅ አሰፈላጊነት በመለየት እና የአቅም ግንባታ ስልጠናዎችን በመስጠት

ለከተማ አስተዳደሩ የቴክኖሎጂ ልማት እና አገልግሎት ስራዎችን በማስተዳደር ላይ ይገኛል፡፡

ስለሆነም የሲስተሞችን ቀጣይነትና ፣ፐርፎርማንስ ለማሻሻልና ለመቆጣጠር የኢንፎርሜሽን

ኮሚኒኬሸን ቴክኖሎጂ ኦዲት ማከናወን አስፈላጊ ሆኖ በመገኘቱ፣

የከተማ አስተዳደሩን የኢንፎርሜሽን ኮሚኒኬሽን ቴክኖሎጂ አደረጃጀት፣ አስተዳደር እና የአሰራር

ሥነ-ስርዓቱን በግልፅ በመደንገግ በኢንፎርሜሽን ኮሚኒኬሽን ቴክኖሎጂ ዘርፍ የሚታዩ

የአገልግሎት ክፍተት እንዲሁም የቁጥጥር ስርዓት መፍጠር አስፈላጊ ሆኖ በመገኘቱ፤

ስለሆነም ቢሮው በአዲስ አበባ ከተማ አስተዳደር አስፈፃሚ አካላት ሰልጣንና ተግባር ለመወሰን

በወጣው አዋጅ ቁጥር 84/2016 በአንቀጽ 15 ንዑስ አንቀጽ 2(ሠ) በተሰጠው ስልጣን መሰረት

ይህን መመሪያ አውጥቷል፡፡

ክፍል አንድ

ጠቅላላ ድንጋጌ

1.አጭር ርዕስ

ይህ መመሪያ “ የአዲስ አበባ ከተማ አስተዳዳር የኢንፎርሜሽን ኮሚኒኬሽን ቴክኖሎጂ ኦዲት

መመሪያ ቁጥር ____/2016”ተብሎ ሊጠቀስ ይችላል፡፡

2.ትርጓሜ

የቃሉ አገባብ ሌላ ትርጉም የሚያሰጠው ካልሆነ በስተቀር በዚህ መመሪያ ውስጥ፡-

1) “ቢሮ”ማለት የአዲስ አበበ ከተማ አስተዳደር የኢኖቬሽንና ቴክኖሎጂ ልማት ቢሮ ነው፡

2) “ስጋት /ተጋላጭነት“ ማለት በመንግስት መስሪያ ቤት ከተዘረጋው የውስጥ ቁጥጥር

ሥርዓት ደካማነት የተነሳ ወይም ስርዓቱ ባለመዘርጋቱ ምክንያት ሊከሰት የሚችል ችግር

ማለት ነው፡፡

3) “የኢንፎርሜሽን ኮሚኒኬሽን ቴክኖሎጂ ኦዲት ደረጃዎች“ ማለት የኢንፎርሜሽን

ኮሚኒኬሽን ቴክኖሎጂ ኦዲት አተገባበር የተደራጀና ወጥ የሆነ የአሰራር ሥርዓት፣ ስልትና

ተቀባይነት ያላቸው የአሠራር መርሆችን መከተል የሚያስችሉ ደረጃዎች ናቸው፡፡

4) “የመስሪያ ቤቱ የበላይ ኃላፊ“ ማለት የመንግስት መስሪያ ቤትን በበላይነት ለመምራት

ኃላፊነት የተሰጠው አካል ነው፡፡

5) “ ዕቅድ“ ማለት የእያንዳንዱ የመንግስት መስሪያ ቤት የኢንፎርሜሽን ኮሚኒኬሽን

ቴክኖሎጂ ኦዲት በበጀት ዓመቱ ለማከናወን ያቀደውን ኦዲት የሚያሳይ የሥራ ፕሮግራም

ነው፡፡

6) “ የዕቅድና የሪፖርት ማቅረቢያ የጊዜ ሠሌዳ“ ማለት የእያንዳንዱ የከተማ አስተዳደሩ

መስሪያ ቤት የኢንፎርሜሽን ኮሚኒኬሽን ቴክኖሎጂ እቅዱን እንዲሁም በእቅዱ መሰረት

ያከናወናቸውን ተግባራትና የደረሰበትን ውጤት አጠቃሎ ለመስሪያ ቤቱ የበላይ ሀላፊ

የሚያቀርብበት ጊዜ ነው፡፡

7) “ ቋሚ ፋይል“ ማለት ለተከታታይ የኢንፎርሜሽን ኮሚኒኬሽን ቴክኖሎጂ ኦዲት ሥራ

የሚያገለግሉ ከኦዲት ሥራ ጋር ግንኙነት ያላቸው ታሪካዊ መረጃዎችና ቁልፍ ሰነዶች

ተደራጅተው የሚያዙበት ማህደር ነው፡፡

8) “ ወቅታዊ ፋይል“ ማለት የኢ.ኮ.ቴ. ኦዲት ከሚደረግበት በጀት ዓመት ጋር ግንኙነት ያላቸው

መረጃዎችና የኢንፎርሜሽን ኮሚኒኬሽን ቴክኖሎጂ ኦዲት ወረቀቶች ተደራጅተው

የሚቀመጡበት ማህደር ነው፡፡

9) "የኦዲት ሥራ ወረቀቶች" ማለት በኦዲት ወቅት ለኦዲት ሥራ ጥቅም ላይ የዋሉ

መመሪያዎች ዝርዝር፣የኦዲት ስልትና ሌሎች በኦዲት የተደረሰባቸው ድምዳሜዎች

ተመዝግበው የሚያዙበት ማስታወሻ ነው፡፤

10)"አዋጅ" ማለት የአዲስ አበባ ከተማ አስተዳደር አስፈጻሚና ማዘጋጃ ቤታዊ አገልግሎት

አካላት እንደገና ማቋቋሚያ አዋጅ ቁጥር 79/2015 ነው፤

11)"ቴክኖሎጂ" ሳይንሳዊ እውቀትን ለተግባራዊ ዓላማዎች በተለይም በኢንዱስትሪ ውስጥ

ተግባራዊ የሚደረግ ማለት ነው፡፡

12)"ተቋማት" ማለት በከተማ አስተዳደሩ ስር የሚተዳደሩ የተለያዩ የመንግስት አገልግሎት

ሰጭ አካላት ማለት ነው፡፡

13)"የመረጃ ስርዓት" ማለት በተቋማት ውስጥ የሚገኙ መረጃዎችን ለማሰባሰብ ፣

ለማደራጀት፣ ለማከማቸትና በተቀናጀ ሁኔታ በዕውቀት ለመጠቀም የሚያስችሉ ስርዓቶች

ማለት ነው፡፡

14)“ኦዲት” ማለት የአሰራር ሂደቶች ከታወቁ ደረጃዎች ወይም ከተቀረጹ ፖሊሲዎች አንፃር

በገለልተኛ አካል መፈተሽ ነው።

15)"የኢንፎርሜሽን ኮሚኒኬሸን ቴክኖሎጂ ኦዲት" ማለት የአንድ ተቋም የኢንፎርሜሽን

ቴክኖሎጂ መሠረተ ልማት፣ አፕሊኬሽኖች፣ የዳታ አጠቃቀምና አስተዳደር እና የአሰራር

ሂደቶች ከታወቁ ደረጃዎች ወይም ከተቀረጹ ፖሊሲዎች አንፃር መፈተሽ ነው።

16)“ግኝት” በኦዲት ምርመራ የተገኘ የሀብት ልዩነት ማለት ነው፡፡

17)“የጾታ አገላለጽ” በዚህ መመሪያ ዉስጥ በወንድ ጾታ የተደነገገው የሴትንም ጾታ ያካትታል፡

3) የተፈፃሚነት ወሰን

ይህ መመሪያ በማናቸውም የአዲስ አበባ ከተማ አስተዳደር ተቋማት የኢንፎርሜሽን ቴክኖሎጂ

ንብረቶችንና ሲስተሞች ላይ ተፈጻሚ ይሆናል፡፡

ክፍል ሁለት

የኢንፎርሜሽን ኮሚኒኬሽን ቴክኖሎጂ ኦዲት ኃላፊነት

4) ዓላማ

1) የኢንፎርሜሽን ኮሚኒኬሽን ቴክኖሎጂ ኦዲት ዓላማ የመስሪያ ቤቱ ሥራ አመራርና ሠራተኞች

ኃላፊነታቸውን በብቃት መወጣት እንዲችሉ በተዘረጋው የኢንፎርሜሽን ኮሚኒኬሽን ቴክኖሎጂ የውስጥ

ቁጥጥር ሥርዓትና በስራ ላይ ባሉት ሕጎችና የአሠራር ሥርዓቶች መሰረት ሥራዎች መከናወናቸውን ኦዲት

አድርጎማረጋገጥ ነው፡፡

2) የኢንፎርሜሽን ኮሚኒኬሽን ቴክኖሎጂ ኦዲት የተዋቀረው ዘመናዊ የኦዲት አተገባበር ሂደትን በመከተል

የመስሪያ ቤቱን አሰራርና የኢንፎርሜሽን ኮሚኒኬሽን ቴክኖሎጂ ቁጥጥር ሥራዓት በመገምገምና

ሥጋትን/ ተገላጭነትን በመፈተሸ ለመስሪያ ቤቱ ተጨማሪ እሴት/ ፋይዳ የሚፈጥርውጤታማ የሆነ ሥራ

ሊከናወን የሚችልበትን ዘዴ ለሥራ አመራሩ የምከር አገልግሎት በመስጠት ለመስሪያ ቤቱ ዓላማማሳካት

አስተዋፅኦማድረግ ነው፡፡

3) በከተማ አስተዳደሩ ኢኖቬሽንና ቴክኖሎጂ ጥናትና ምርምር እውቅና ተሰጥቶት የለሙትንና በአገለግሎት

ላይ ያሉትን የቴክኖሎጂውጤቶች እና የሰው ሃይል ክፍተት ለመለየትና በተለያው ክፍተት ላይ የእርምርት

እርምጃምክርመስጠት፡፡

4) በመረጃ ቴክኖሎጂ የተተገበረውንሥርዓት በመፈተሸ ስርዓቱ ላይ ያሉ ቁጥጥሮችመ/ቤቱ ያስቀመጠውን

ዓላማ ለማሳካት የሚያስችሉመሆናቸውን በመፈተሽ በመረጃ ቴክኖሎጂ ስርዓቶች እና መቆጣጠሪያዎች

አፈፃፀምላይማረጋገጫመስጠት ነው፡፡

5) ለመረጃ ቴክኖሎጂ የተመደበው በጀት የመ/ቤቱን ግቦች በብቃት ለማሳካት እና ሀብትን በውጤታማነት

ጥቅምላይመዋሉን ለማረጋገጥ፣

6) በመረጃ ቴክኖሎጂ /¦T/ ኦዲት የሚጠቃለሉ መተግበሪያዎች /Applications፣ የእለት ተዕለት ስራዎች፣

የአስተዳደር ስርዓትን ፣ የተቋማዊ የሀብት እቅድ ስርዓቶችን፣ የመረጃ ስርዓት ደህንነት ፣ ስርዓቶችን

በማጎልበትውጤታማነትንማረጋገጥ፣

7) በመረጃ ቴክኖሎጂ ስርዓት ላይ የተዘረጉት የውስጥ ቁጥጥሮች ብቃት እና ውጤታማነት ላይ ማረጋገጫ

መስጠት፣

8) የተወሰኑ የስራ ፍሰቶችን በመምረጥ እንደ ደመወዝ ስርዓት ወይም የፋይናንስ አሰራር ስርዓት በትክክል

እየሰራመሆኑንማረጋገጥ፣

5) የኢንፎርሜሽን ኮሚኒኬሽን ቴክኖሎጂ ኦዲት የሥራ ተጠሪነትና ተጠያቂነት

1. የኢንፎርሜሽን ኮሚኒኬሽን ቴክኖሎጂ ኦዲት ተጠሪነትና ተጠያቂነት ለመስሪያ ቤቱ የበላይ

ኃላፊ ነው፡፤

2. የኢንፎርሜሽን ኮሚኒኬሽን ቴክኖሎጂ ኦዲት የስራ ክፍል የተከናወኑትን ተግባራት ዉጤት

ለመስሪያ ቤቱ ስማርት ሲት ኃላፊ ሲያቀርብ ለቢሮው በግልባጭ ሪፖርት የማድረግ ኃላፊነት

አለበት፡፡

3. በኦዲቱ የስራ ሂደት ወቅት የኢንፎርሜሽን ኮሚኒኬሽን ቴክኖሎጂ ኦዲት ደረጃዎች ሙያዊ

ስነምግባርና ግዴታዎች ቢጓደሉ የኢንፎርሜሽን ኮሚኒኬሽን ቴክኖሎጂ ኦዲት ኃላፊው

በተናጠልና ይህንኑ ካጓደሉ ኦዲተሮች ጋር በጣምራ ለመስሪያ ቤቱ የበላይ ኃላፊ ተጠያቂነት

መሆን አለበት፡፡

6) የኢንፎርሜሽን ኮሚኒኬሽን ቴክኖሎጂ ኦዲት የሥራ ክፍል ተግባሪና ኃላፊነት

1. ቅዲሚያ የሚሰጣቸው ተግባራትን ከመስሪያ ቤቱ ዓለማ ጋር የተጣጣሙ መሆናቸውን

ለማረጋገጥ ሥጋት/ተጋላጭነት ያለባቸውን የመስሪያ ቤቱን የስራ ክፍሎች መሰረት ያደረገ ዕቅድ

በማዘጋጀት ለመስሪያ ቤቱ የበላይ ኃላፊ አቅርቦ ማፅደቅና የኦዲት የስራ ትዕዛዝ እና ሃሳብ

በመስጠት እቅድና ፕሮግራም ማዘጋጀት፡፡

2. የጸደቀውን ዕቅድ በዝህ መመሪያ አንቀጽ 14 ንዑስ አንቀጽ 2 በተመለከተው መሰረት አዘጋጅቶ

ለቢሮው የማቅረብ፤

3. የኢንፎርሜሽን ኮሚኒኬሽን ቴክኖሎጂ ኦዲት ኦዲቱን በመደበኛ የኦዲት ዕቅድ ሁሉም የኦዲት

ተደራጊ የስራ ክፍሎች እንዲያውቁት የማደረግ፤

4. ኦዲተሮች ተለይቶ የሚሰጣቸው የኢንፎርሜሽን ኮሚኒኬሽን ቴክኖሎጂ ኦዲት ሥራ

በብቃት ለማከናወን የሚያስችላቸው ዕውቀት፣ ልምድ፣ የክህሎትና ሌሎች ተፈላጊ

ችሎታዎች እንዲኖራቸው የማደረግና የሥልጠና ፍላጎቶችን የማቀድና በበላይ ኃላፊ

በማፅደቅ አፈጻጸሙን የመከታተል፤

5. የተዘረጋውን የኢንፎርሜሽን ኮሚኒኬሽን ቴክኖሎጂ ቁጥጥር ሥርዓት የመስሪያ ቤቱን

ዓላማዎች በከፍተኛ ቁጠባና ውጤታማ በሆነ መንገድ ከግብ ለማድረስ ማስቻሉን በቂ

መረጃዎችን በመለየት ለመስሪያ ቤቱ የበላይ ኃላፊ የማሳወቅ፤

6. በፀደቀው እቅድ መሰረት የኦዲት መጀመሪያ ስብሰባ እና ኦዲቱን አከናውኖ የኦዲት

ማጠናቀቂያ ስብሳባ ከሚመለከታቸው ሠራተኞች ፣የስራ ኃላፊዎችና የመስሪያ ቤቱ የበላይ

ኃላፊ ጋር የማድረግ፣

7. የተደረሰበትን ውጤት፣ ድምዳሜና የማሻሻያ ሀሳብ በሪፖረት ተገቢ ባህርያት ላይ

የተመሰረተ የተሟላ ሪፖርት አዘጋጅቶ ለመስሪያ ቤቱ የበላይ ኃላፍ የማቅረብ፣

9. አስቀድሞ በዕቅድ ያልተያዘ ልዩ የኢንፎርሜሽን ኮሚኒኬሽን ቴክኖሎጂ ኦዲት

እንዲያደረግ በመስሪያ ቤቱ የበላይ ኃላፊ ሲታዘዝ ኦዲት የማከናወን፤

10. የስራ ክፍሉ ጥርጣሬ ካለበት የኢንፎርሜሽን ኮሚኒኬሽን ቴክኖሎጂ ኦዲት

በማንኛውም ጊዜ ኦዲት የማደረግ ኃላፊነት አለው፡፡

11. የኢንፎርሜሽን ኮሚኒኬሽን ቴክኖሎጂ ኦዲት የተከነወኑ ተግባርት የሚገልጽ

ወቅታዊና ዓመታዊ የሥራ አፈጻጸም ሪፖርት ለመስሪያ ቤቱ የበላይ ኃለፍ የማቅረብ

ኃላፍነት አለበት፡፡

7) የኢንፎርሜሽን ኮሚኒኬሽን ቴክኖሎጂ ኦዲትን በሚመለከት የመስሪያ ቤቱ

የበላይ ኃላፊ ኃላፊነት

1) ነፃና ገለልተኛ የሆነ የኢንፎርሜሽን ኮሚኒኬሽን ቴክኖሎጂ ኦዲት ቴክኒክ ቡድን

የማደራጀት፤

2) የኢንፎርሜሽን ኮሚኒኬሽን ቴክኖሎጂ ኦዲት የስራ ክፍል ተገቢውን የሙያ ብቃት፣

ዕውቀትና ክህሎት ባላቸው ባለሙያዎች የማደራጀትና በቂ የትምህርት ዝግጅትና አግባብነት

ያለው የስራ ልምድ ያካበቱ የኢንፎርሜሽን ኮሚኒኬሽን ቴክኖሎጂ ኦዲት ባለሙያዎች

መመደብ፣

3) አፋጣኝ እርምጃ በሚጠይቁ የኢንፎርሜሽን ኮሚንኬሽን ቴክኖሎጂ የኦዲት ሪፖርቶች ላይ

እርምጃ መወሰዱን ወይም እርምጃ ባለመወሰዱ ምክንያት ሊከሰት ለሚችለው ችግር ተገቢው

ዕውቅና የተሰጠውና የታመነበት መሆኑን የማረጋገጥ፣

4) የኢንፎርሜሽን ኮሚንኬሽን ቴክኖሎጂ ሪፖርት እንደደረሰው የሚመለከታቸው የሥራ

ክፍሎች የእርምት እርምጃ ወስደው ውጤቱን እንዲያቀርቡ የማድረግ፣

5) የኢንፎርሜሽን ኮሚንኬሽን ቴክኖሎጂ ኦዲት ሪፖርት መሰረት የተወሰደውን የእርምት

እርምጃ ውጤት በ30 ቀናት ውስጥ ለቢሮው የማሳወቅ ኃላፊነት አለበት፣

8) በኢንፎርሜሽን ኮምንኬሽን ቴክኖሎጂ ኦዲት መከናወን የሌለባቸው

ተግባራት

1) የሥራ አመራሩ የሠራተኞችን የስራ ድርሻ የሚመለከቱ ኃላፊነቶችን ጣልቃ በመግባት

/በመተካት/ አያከናዉንም ወይም ውሳኔ አይሰጥም፣

2) የሥራ አመራር ኮሚቴና የግዥ ኮሚቴ ውስጥ በታዛቢነት ካልሆነ በስተቀር በአባልነት

አይሳተፍም ቃለ ጉባኤ ላይም አይፈርምም፣

3) የኢንፎርሜሽን ኮሚንኬሽን ቴክኖሎጂ ኦዲት ኦዲቱን በሚጻረሩ ተግባራትና የቅደመ ክፍያ

ኦዲት፣ የርክክብ ሥራ ኦዲት ፣ የሃርድዌር ኦዲት፣ የሶፍትዌር ኦዲት፣ የሴኩሪቲ ኦዲት፣

የኤሌክትሮንክስ እና ተያያዥ ኦዲት፣ የፕርፎርማንስ ኦዲት መስሪያ ቤቱ በሚያከናወንበት

ጊዜ የንብረት ቆጠራ ሥራ በመሳሰሉት ተግባራት ላይ ከውሣኔ በኃላ የኢንፎርሜሽን

ኮሚንኬሽን ቴክኖሎጂ ኦዲቱን የኦዲት ሥራ በሚጠይቁ ማናቸውም የኮሚቴ ሥራዎች ላይ

በቀጥታ አይሳተፍም፡፡

4) የኢንፎርሜሽን ኮሚንኬሽን ቴክኖሎጂ ኦዲት የቢሮውን የቁጥጥር ሥርዓት የመቅረጽ.

የመዘርጋት ኃላፊነት አይኖርበትም ፣ ሆኖም የማማከር ኃላፊነት አለበት፡፡

9) የኢንፎርሜሽን ኮሚኒኬሽን ቴክኖሎጂ ኦዲት ነፃነት

1) የኢንፎርሜሽን ኮሚኒኬሽን ቴክኖሎጂ ኦዲት በኦዲት ሥራ ላይ ምንም ዓይነት ገደብ

ሳይደረግበት ከማንኛውም ሙያዊ ተፅዕኖ ነጻ ሆኖ መሥራት አለባቸው፣

2) የኢንፎርሜሽን ኮሚኒኬሽን ቴክኖሎጂ ኦዲት ኃላፊ በመስሪያ ቤቱ ውስጥ እና ከመስሪያ

ቤቱ ውጭ የኢንፎርሜሽን ኮሚኒኬሽን ቴክኖሎጂ ኦዲት ከሚያደርጉት ጉዳይ ጋር

ግንኙነት አላቸው ብለው የሚያምኑባቸውን ማናቸውንም ማስረጃዎችና መረጃዎች

የማየት፣ ኦዲት የማድረግና በኦዲት በደረሰባቸው ውጤቶች ላይ ሙሉ ሪፖርት ለመስሪያ

ቤቱ የበላይ ኃላፊና ለቢሮው የማቅረብ፣

3) ማናቸውንም ከመስሪያ ቤቱ የኢንፎርሜሽን ኮሚኒኬሽን ቴክኖሎጂ ኦዲት ጋር ግንኙነት

ያላቸውን ከመስሪያ ቤቱ ውጪ ያሉ መረጃዎችን የማግኘትና ንብረቶችን የማየት ነጻነት

አለው፡፡

4) የኢንፎርሜሽን ኮሚኒኬሽን ቴክኖሎጂ ኦዲተሮች የቢሮው ተቀጣሪ እንደመሆናቸው

መጠን ለቢሮው ህጎች፣ ደንቦችና መመሪያዎች ተገዥ መሆን አለባቸው፣

5) በተራ ቁጥር 9.5 የተገለታጸው እንደተጠበቀ ሆኖ የሙያ ተግባራቸው ሲያከናውኑ ነጻ፣

ገለልተኛና በተጨባጭ መረጃ ላይ በመመስረት መሆን አለበት፣

10) የኢንፎርሜሽን ኮሚንኬሽን ቴክኖሎጂ ኦዲት መረጃን የመያዝ፣ የመፍቀድና

የመጠበቅ ኃላፊነት

1) የኢንፎርሜሽን ኮሚኒኬሽን ቴክኖሎጂ ኦዲት ባከናወኑበት ኦዲት መሰረት የሰበሰቡባቸውን

የኦዲት ውጤት መረጃዎች በቋሚና ወቅታዊ ፋይሎች ተለይተው መያዝ አለባቸው፡፡

2) የኢንፎርሜሽን ኮሚኒኬሽን ቴክኖሎጂ ኦዲት ሥራ ወረቀቶች (ግኝት) የመስሪያ ቤቱ

ንብረቶች ስለሆኑ የመረጃዎቹ ደህንነትና ምስጥር እንዲጠበቅ የሚቀመጡበት በስራ ክፍሉ

ኃላፊነት ለተሰጠው ይሆናል፡፡

3)ማንኛውም በመስሪያ ቤቱ ውስጥ ያለ አካል የኦዲት መረጃዎችን ማየት ቢፈልግ

የኢንፎርሜሽን ኮሚንኬሽን ቴክኖሎጂ ኦዲት ኃላፊነት የተሰጠው የበላይ ኃላፊ መፍቀድ

አለበት፡፡

4) በቋሚ ፋይሎች ውስጥ የሚገኙ ሰነዶች የቋሚነት ባህሪያቸው እስከያሚበቃ ድረስ

በቋሚነት መቀመጥ ሲኖርባቸው ወቅታዊ የኢንፎርሜሽን ኮሚኒኬሽን ቴክኖሎጂ የኦዲት

ፋይሎች ቢያንስ ለ10 አመታት ተጠብቀው መቆየት አለባቸው፡፡

14. የኢንፎርሜሽን ኮሚኒኬሽን ቴክኖሎጂ ኦዲት በሚደረግ የሙያ ጥበቃ

1) የኢንፎርሜሽን ኮሚኒኬሽን ቴክኖሎጂ ኦዲት ኃላፊና የኢንፎርሜሽን ኮሚኒኬሽን ቴክኖሎጂ

ኦዲተሮች በኦዲት ተግባር ላይ እያሉ ወይም በደረሱበት ግኝት መነሻነት በሚያቀርቡት

ሪፖርት ምክንያት የኦዲት ተግባርን ለማደናቀፍ ሲባል፡-

ሀ) የኢንፎርሜሽን ኮሚኒኬሽን ቴክኖሎጂ ኦዲተሮችን ከሥራ ማገድ፣

ለ) ከደረጃ ዝቅ ማድረግ፣

ሐ) የደመወዝ ጭማሪና የደረጃ ዕድገት መከልከል፣

መ) ያለፍላጎታቸው ከሥራ መደባቸው ማዛወርና የመሳሰሉትን መፈፀም በሀግ አግባቢነት

ተጠያቂነት ያስከትላል፡፡

ክፍል ሶስት

15. የኢንፎርሜሽን ኮሚኒኬሽን ቴክኖሎጂ ኦዲት ደረጃዎች

1) የኦዲት ሥራዎች ጥራታቸውንና ደረጃቸውን የጠበቁና ችግር ፈቺ መሆን አለባቸው፣

2) የኦዲት ባለሙያ ብቃትና ሥነ ምግባር፣ የኦዲት ሥራዎች የሚፈጽሙበት ሂዴትና

የማስረጃዎች ተጨባጭነት ጥራት እንዲኖራቸው ማደረግ ተገቢ ነው፣

3) በዚህ አንቀጽ ንዑስ አንቀጽ 15. 3 የኦዲት ኃላፊው የኦዲት ሥራ ጥራትን የሚያረጋግጥ

አሰራር፣ የሰው ኃይል እና ሥልጠና ወዘተ በቢሮ ውስጥ እንዲሟላ ማድረግ አለበት፣

4) በዚህ አንቀጽ ንዑስ አንቀጽ 15. 4 በኢንፎርሜሽን ቴክኖሎጂ ኦዲት እንዲተገበሩ የሚቀረጹ

የጥራት ማሻሻያ ፕሮግራሞች የኢንፎርሜሽን ቴክኖሎጂ ኦዲት ሥራ ተጨማሪ እሴት

እንዲፈጠር የሚያግዙ፣ የኦዲቱን አሰራር ለማሻሻል የሚረዱ፣ የሙያ ሥነ ምግባር ደንብ

ተጠብቀው ሥራዎች የተከናወኑ መሆኑን ለማረጋገጥ የሚያስችሉ መሆን አለባቸው፡፡

5) በኢንፎርሜሽን ቴክኖሎጂ ኦዲት ፕሮግራሙ ጥራትን ለማረጋገጥ የሚደረጉ ግምገማዎች

ቢያንስ የሚከተሉት ጉዳዮች መያዝ አለበት፡፡

ሀ. በቢሮው ውስጥና ከቢሮ ውጭ ስጋት ያለባቸውን ሥ አከባቢዎች ለይቶ በማወቅና

በመቆጣጠር እንዲሁም መልካም አስተዳደር በማስፈን ረገድ ያለውን አስተዋጾኦ፣

በግልጽ መቀመጥ አለበት፡፡

ለ. የኢንፎርሜሽን ቴክኖሎጂ ኦዲት የኦዲት ደረጃውን የሥነ ምግባር ደንቡን ጠብቆ

የሰራ መሆኑን፣

ሐ. ለኢንፎርሜሽን ቴክኖሎጂ ኦዲቱ የተሰጠው ሥልጣን፣ ዓላማ፣ ግብ፣

ፖሊሲዎችና የአሰራር ሥርዓት በቂ መሆኑን ማጋገጥ አለበት፣

መ. ለኢንፎርሜሽን ቴክኖሎጂ ኦዲት ባለሙያዎች ሥልጠና ለመሰጠቱና

ሥልጠናውም የሚፈልገውን ውጤት ስለማስገኘቱ መረጋገጥ አለበት፣

ሠ.አግባብነት ያላቸው ህጎች፣ደንቦች እና መመሪያዎች በትክክል ሥራ ላይ

ስለመዋላቸው መፈተሸ አለበት፣

ረ. በተከታታይ የሚደረጉ የኢንፎርሜሽን ቴክኖሎጂ ኦዲት የአሰራር ማሻሻያዎች

ተሟልተው መተግበራቸውንና የተሰጣቸውን ተልዕኮ ማሳካት መቻላቸውን

መረጋገጥ አለበት፡፡

ሰ.የኢንፎርሜሽን ቴክኖሎጂ ኦዲት ሥራዎች በየወቅቱ እየተገመገመ ተቀባይነት

ያለው ደረጃ ላይ ስለመሆናቸው ሚያረጋግጥ መሆን አለበት፡፡

15.1 የኦዲት ሥራው የሚከተሉትን ሂደቶች ወይም ደረጃዎችን ያጠቃልላል፡-

1. ዕቅድ ማውጣት /Planning/

ሀ. የስራ ክፍሉ የኢንፎርሜሽን ኮሚኒኬሽን ቴክኖሎጂ ዕቅድና የስራ አመራር ሰነድ

መነሻ በማደረግ ዓመታዊ ዕቅዱን ያዘጋጃል፤

ለ. ዓመታዊ ዕቅዱ በበጀት ዓመቱ ለበላይ ኃላፍ ቀርቦ መጽደቅ አለበት፡፤

ሐ. በዚህ አንቀጽ 15 ንዕስ አንቀፅ 1.ለ በተጠቀሰው የስራ ክፍል የሚዘጋጀው

የኢንፎርሜሽን ኮሚኒኬሽን ቴክኖሎጂ ኦዲት ዕቅድ የዕቅዱን ዓላማ ፣ግብ፣

የሚከናወኑትን ዋና ዋና ተግባራት፣ የአፈፃጸም መርሃ ግብር፣ የሚጠበቁ

ውጤቶችን እንዲሁም ክትትልና ግምገማ የሚከናወንበተን ሥርዓት መያዝ

ይኖርበታል፤

መ. በዕቅዱ ላይ ማስተካከያ ማድረግ ሲያስፈልግ በየሩብ ዓመቱ ተስተካክሎ ለቢሮው

መቅረብ ይኖርበታል፡፡

2. የኦዲት ዓላማዎች እና ወሰን ትርጓሜ /Definition of Audit objectives and

scope/

3. ማስረጃ መሰብሰብ እና ግምገማ /Evidence collection and Evaluation/

4. ሰነዶች እና ዘገባ ማቅረብ /Documentaion and Reporting/

ክፍል አራት

የኢንፎርሜሽን ኮሙኒኬሽን ቴክኖሎጂ የኦዲት የሙያ ስነምግባር

16. መርሆች

ማናቸውም የኢንፎርሜሽን ቴክኖሎጂ ኦዲት ለማስፈጸም የተሰጠ ሥልጣን እና የኦዲት አፈፃፀም

ተግባር የሚከተሉት መርሆች ከግብ ማድረስ ይኖርበታል፡፤

1) ተዓማኒነት

የኢንፎርሜሽን ቴክኖሎጂ ኦዲት ተአማኒነት የሚያበረክቱት የሙያ አገልግሎት ላይ ተመስርቶ

የሚሰጡት ሚዛናዊ አስተያየት ላይ እምነት እና ተቀባይነት እንዲኖር ሁኔታዎችን ያመቻቻሉ፡፡

2) ገለልተኝነት

የኢንፎርሜሽን ቴክኖሎጂ ኦዲተሮች ኦዲት የሚደርጉትን ሥራ መረጃዎች ስብስቦ በመገምገም

እና ውጤቱን በማሳወቅ ረገድ ከፍተኛውን የሙያ ገለልተኝነት በግልጽ ማሳየት ይጠበቅባቸዋል፡፡

ሀ) የኢንፎርሜሽን ቴክኖሎጂ ኦዲት ተግባር በነጻት መከናወን ያለበት ሲሆን የየኢንፎርሜሽን

ቴክኖሎጂ ኦዲተሮችም ሥራቸውን በሚያከናዉኑበት ጊዜ ገለልተኛ መሆን አለባቸው፡፡

ለ) የኢንፎርሜሽን ቴክኖሎጂ ኦዲተሮች የቢሮው ተቀጣሪ እንደመሆናቸው መጠን ለድርጅቱ

ህጎች፣ደንቦችና መመሪያዎች ተገዥ መሆን አለባቸው፡፡

ሐ) በዚህ አንቀጽ ንዑስ አንቀጽ 2.ለ. የተገለጸው እንደተጠበቀ ሆኖ የሙያ ተግባራቸውን

ሲያከናወኑ ነጻ፣ገለልተኛና በተጨባጭ መረጃ ላይ በመመስረት መሆን አለበት፡፡

መ) የኢንፎርሜሽን ቴክኖሎጂ ኦዲተሮች የኦዲቱን ስፋት የመወሰን እና ሥራውን በእራሳቸው

የማከናወን ነጻነት ይኖራቸዋል፡፡

ሠ) የየኢንፎርሜሽን ቴክኖሎጂ ኦዲተሮች የተፈለገውን መረጃ ለኦዲት ሥራ ብቻ መሆኑን

መገለፅ አለባቸው፡፡

3) ውጤታማነት

በኢንፎርሜሽን ቴክኖሎጂ ኦዲት ረገድ ሊያስገኝ የሚችለውን ጥቅም ማስገኘት፣ ይህም

ከተቋሙ የሥራ ሂደት ጋር ተያያዥነት ያላቸውን ተዛማጅ መረጃዎች እንዲሁም ወቅታዊ

፣ትክክለኛነት፣ ውጤታማነት ማረጋገጥ፡፡

4) ብቃት

በአዋጁ በተፈቀደው ልዩ አስተያየት ካልሆነ በስተቀር ማንኛውም ተቋም በዋናነት የመረጃ

አቅርቦት በተጠየቀው መሰረት ለኦዲተሮች መረጃ ማቅረብ ብቃት ያለው ውጤታማ

የአሰራር ሂደቶች ከታወቁ ደረጃዎች ወይም ከተቀረጹ ፖሊሲዎች አንፃር መፈተሽ

ያስችላል።

የኢንፎርሜሽን ኮሚኒኬሽን ቴክኖሎጂ ኦዲተሮች፡

ሀ. አስፈላጊውን ዕውቀት፣ክህሎት እና ልምድ በሚያሟሉበት የስራ መስክ ብቻ መሳተፍ

አለባቸው፣

ለ. የኢንፎርሜሽን ኮሚኒኬሽን ቴክኖሎጂ ኦዲቱን አገልግሎት መስጠት ያለባቸው

በኢንፎርሜሽን ኮሚኒኬሽን ቴክኖሎጂ ኦዲት ሙያ ተግባር ደረጃ መሰረት መሆን

አለበት፣

5) ምስጢራዊነት

የኦዲት ሂደት በሚከናወንበት ጊዜ ጥንቃቄ እና ምስጢራዊነት መጠበቅ የኦዲት

ውጤታማነትን እና ታማኝነት ያረጋገጣል፡፡ የኢንፎርሜሽን ኮሚኒኬሽን ቴክኖሎጂ

ኦዲተሮች፡-

ሀ. በስራቸው አጋጣሚ ያገኙትን መረጃ በመጠቀም ሚስጥራዊነቱን መጠበቅና ለተገቢው

ሥራ ብቻ ማዋል ግዴታ አለባቸው፡፡

ለ. በስራቸው አጋጣሚ የሚያገኙተን የቢሮውን መረጃ ለገል ጥቅም ማስገኛ ወይም ሕጉን

ለሚቃረን የስነ ምግባር ዓላማዎች ዋጋ ለሚያሳጣ ተግባ ማዋል አይኖርባቸውም፡፡

6) ጽኑ አቋም

ተቋሙ/በዘርፉ/ እሴት በተጠበቀው የንብረት ስብስቦች መሠረት የመረጃን ትክክለኛነት

የተሟላ መሆኑንና እንዲሁም ጠቃሜታውን ያረጋግጣል።

7) ተገኝነት

በተቋሙ/በስራው/ ሂደት ሲያስፈልግ የሚገኝ መረጃ ጋር ይዛመዳል፣ ስለሆነም የሀብት

አጠቃቀምን ይመለከታል።

ክፍል አምስት

የኢንፎርሜሽን ኮሚኒኬሽን ቴክኖሎጂ ኦዲት ሪፖርት

17. የኢንፎርሜሽን ኮሚኒኬሽን ቴክኖሎጂ የሪፖርት ማቅረቢያ የጊዜ ሠሌዳ

1) ከዕቅዱ ጋር የተገናዘበ የኢንፎርሜሽን ኮሚኒኬሽን ቴክኖሎጂ ኦዲት ሪፖርት ውጤቱ

በኦዲት የሪፖርት አጻጻፍ ሥነ-ሥርዓት መሰረት ደረጃውን ጠብቆ ተዘጋጅቶ መቅረብ

አለበት፡፡

2) የኢንፎርሜሽን ኮሚኒኬሽን ቴክኖሎጂ ኦዲት የስራ ክፍሉ ባዘጋጀው ዕቅድ መሰረት

በየሩብ ዓመቱ ባከናወነው ኦዲት የደረሰበትን ውጤት በኦዲት የስራ ክፍል ኃላፊው

ፊርማ ለመስሪያ ቤቱ የበላይ ኃላፊ ማቅረብ አለበት፡፡

3) በዚህ አንቀፅ ንዑስ አንቀጽ 2 የሚቀርበው ሪፖርት ፡-

ሀ) ወቅታዊ፣ የተሟላ፣ ትክክለኛ፣ ተጨባጭ፣ አሳማኝ እና ርዕሰ-ጉዳዩ በሚፈቅደው

መሠረት ግልጽ እና አጠር ያለ መሆን አለበት፡፡

ለ) ሪፖርቱ የሚያጠቃልለው የኦዲት ውጤቶች፣ ግኝቶች፣ መደምደሚያዎች፣

ምክሮች፣ ትኩረት የሚስቡ ስሪቶች፣ ውስንነት/ገደቦች/ እና ኦዲቱ እንዴት

እንደተካሄደ የሚያሳይ የኦዲት ዘዴ እና ትክክለኛነቱን ያጠቃልላል፡፡

ሐ) ሪፖርቱ በሚቀጥሉት አርዕስቶች ስር በሰፊው ሊዋቀር ይችላል፡፡

1. አፕሊኬሽኖች ትክክለኛነትና በስርዓት ስለመከናወናቸው

2. የገንዘብ ነክ አፕሊኬሽኖች ወይም የስርዓት መገልገያዎች አጠቃቀም

3. በሂደት ላይ መዘግየት እና የተቋረጡ ስራዎች

4. የመረጃ መረብ አውታሮችና ሃርድዌሮች በስርዓት ስለመከናወናቸው

5. የሴኩሪቲ ሲሰተሞችና የይለፍ ቃሎች በስርዓት ስለመከናወናቸው

16. የሕግ ተጠያቂነት

1. ማንኛውም የተቋሙ ወይም የከተማ አስተዳደሩ ሠራተኛም ሆነ ኃላፊ

በሚሰራበት የስራ ክፍል ወይም ከስራ ክፍል ውጭ በኢንፎርሜሽን ቴክኖሎጂ

ሲስተም ልማት፣ አስተዳደር፣ ግዥ፣ ወይም ጥራት ላይ ዕምነት ማጉደል እና

ሌሎች ወንጀሎችን በማዕከሉ ንብረት ላይ ከፈፀመ አግባብ ባለው ሕግ መሰረት

የወንጀልና የፍትሃብሄር ተጠያቂ ይሆናል፡፡

2. በዚህ አንቀጽ በንዑስ አንቀጽ 1 የተደነገገው እንደተጠበቀ ሆኖ ቢሮው

በሚያወጣው የድሲፕሊን መመሪያ መሰረት ከስራ እስከመሰናበት የሚደረስ

ተጨማሪ የዲሲፕሊን እርምጃ ሊወሰድበት ይችላል፡፡

17.የመተባበር ግዴታ

ማንኛውም ድርጅት ወይም ተቋም በዚህ መመሪያ ላይ በተፃፉት ህጎች ላይ የመተባበር

ግዴታ አለበት፡፡

18. መመሪያውን ስለማሻሻል

ይህ መመሪያ በማንኛውም ጊዜ በአዲስ አበባ ከተማ አስተዳደርየኢኖቬሽንና ቴክኖሎጂ

ልማት ቢሮ ሊሻሻል ይችላል፡፡

19. መመሪያው የሚፀናበት ጊዜ

ይህ መመሪያ የሚጸናበት ከህዳር______________2016 ዓ.ም ጀምሮ የጸና ይሆናል

አዲስ አበባ

ሰለሞን አማረ

የአዲስ አበባ ከተማ አስተዳደር ኢኖቬሽንና ቴክኖሎጂ ልማት ቢሮ ኃላፊ

